
ISIGABA A:  UKUFUNDA NOKUZWISISA 
 
UMBUZO 1 

  

 
1.1 Funda itheksti engenzasi uyizwisise bese uphendula imibuzo elandelako.   
 
 UMABONAKUDE 

 
Emnyakeni we-1930 amahlelo kamabonakude bekangadlali ilanga loke. 
Bekunetjhaneli eyodwa yenarha ngayinye. Bekunemilayezo emanqophana 
neendaba, iingoma, zokugida kanye neenthombe. Amahlelo amanengi 
athoma ukuduma ngomnyaka we-1950. Kwakungena amahlaya 
nephaliswano lapho abantu bebathumba izinto ezihle nemali etjhisiweko. 
Kuthe ngokukhamba kweminyaka, kwangena zepolitiki. Abantu besele 
bathola bunqopha iinkambiso zokuvowuda nelwazi loke ngokuvowuda. 
 
Umabonakude uyarara. Uthatha isithombe usise eendaweni 
ezahlukahlukeneko. Iinthombezi zithathwa ngekhamera bese zitjhunyegwa 
kumabonakude. Abanye abomabonakude baveza iinthombe ezihle nezikulu 
ngokwaneleko ngombana nabo bakhulu ngokubumbeka. Sekuya ngomuntu 
bona unyula onjani nongangani. Nawunomncani, iinthombe nazo ziba zincani. 
Nawunomkhulu, iinthombe nazo ziba zikulu. 
 
Ukubukela umabonakude yindlela yokuzithabisa nedume khulu eenarheni 
ezithuthukileko zephasi. Eenarheni ezithuthukilekwezi kuyindlala ukufumana 
umuzi onganaye umabonakude. Ngitjho nenarheni yekhethu iSewula Afrika 
imizi eminengi seyaba nabomabonakude. Ulisizo khulu ngombana indaba ithi 
inemizuzu yenzakele, uyithole seyibukelwa kumabonakude. Angisakhulumi 
ngobujamo bezulu, utjelwa ungakaphumi ekhaya bona izulu lizokuna 
namtjhana kuzokuba namafu kwaphela. Lokho kusiza abantu bona bangene 
indlela bazilungiselele. Sekwaba kuhle khulu ngombana ubujamo bezulu 
bethulwa ngelanga linye kodwana bufaka hlangana amalanga amathathu 
alandelako. 
 
Umabonakude sele anemithetho ebekiweko yokuwubukela. Umthetho uthi: 
Qala iminyaka evezwe eskrinini neminye imininingwana yokubukela 
ngaphambi kokukhetha ukubukela namtjhana ukulisa. Umuntu 
uyazikhethela ihlelo afanele ukulibukela. Akukakateleleki bona umuntu 
ahlalele umabonakude imini nobusuku boke. Okubuhlungu esikhathini 
esiphila kiso kukobana abantwana besikolo sebatlhoga ilawulo lokubukela. 
Babukela nezinto ezingabafaneliko. Izinto ezibandakanya zemiseme. 
Kufanele sizicabangele thina bona ihlelo elithileko kufanelekile bona silibukele 
na. Kumsebenzi womzali ukulawula ukubukelwa kwakamabonakude, 
khulukhulu ebantwaneni. Esikhathini esinengi kuvela ibhoksana elincani 
elinamaledere atlolwe-LSV ayelelisa umbukeli ngokufanele akutlhogomele 
nakabukela ihlelo kumabonakude. Umntwana akakhalinywe nangabe ubukela 
ihlelo elingakamfaneli. 

 Ukwanda kwamahlelo sele kugcugcuzela ukubhadelwa kwakamabonakude. 

Lokhu kusiza abarhatjhi beendaba bona bakwazi ukusithathela neendaba 
ezikude nathi. Okubuhlungu kukobana asibhadeli soke. Abanye balengelela 
ngabanye. Lokhu kungaba neenzathu ezinengana ezenza abantu 
bangabhadeli ilayisense kamabonakude. Esikhathini esinengi amahlelo 
wefundo afakwa emini lokha abantwana besikolo baye eenkolweni. 
 
Asimhlonipheni umabonakude ngombana uligugu kithi! Nasingamphathi kuhle 
sizakufela ngendlini kungazi muntu. 

  

 
 1.1.1 

 
 
1.1.2 
 
1.1.3 

Ukurhatjha kwakamabonakude ngetjhaneli eyodwa kwenzeka 
ngamuphi umnyaka? 
 
Bekusetjenziswa ini ukuthatha iinthombe zakamabonakude? 
 
Tlola imisebenzi EMIBILI eyenziwa ngumabonakude ebantwini 
ngokuya ngokwetheksti engehla. 

 
(1) 
 
(1) 
 
 
(2) 

 
 1.1.4 Tlola bona imitjho elandelako ILIQINISO namtjhana AYISILO 

IQINISO. Nangabe ayisilo iqiniso sekela ipendulwakho ngokuqalisa 
ethekstini. 

 

 
  (a) 

 
 
(b) 

Umabonakude unobuthakathaka bokuthatha isikhathi eside 
ngaphambi kokubika ukwenzeka kwezehlakalo ezithileko 
 
Nangimfundi angikwazi ukukhetha amahlelo kamabonakude 
ngombana zoke izinto ekukhulunywa ngazo ziliqiniso begodu 
zikhona eemfundweni. 

 
(2) 
 
 
 
(2) 

 
 1.1.5 

 
 
1.1.6 

Ingabe kuyinto ehle ukutjela ababukeli bona babukeleni begodu 
bangabukeli ini? Sekela ipendulwakho ngamaphuzu AMATHATHU.
 
Ngomutjho OWODWA tlola uveze bona umutjho othi 
''asimhlonipheni umabonakude ngombana uligugu kithi'' utjho 
ukuthini. 

 
(3) 
 
 
 
(1) 

 
 1.1.7 

 
 
1.1.8 
 
 
 
1.1.9 

Ngokubona kwakho kuqakatheke ngani ukubhadela ilayisensi 
kamabonakude? Tlola amaphuzu abe MABILI. 
 
Ingabe kungaba ngiziphi iinzathu ezenza abantu bona 
bangabhadeli ilayisensi kamabonakude. Tlola amaphuzu abe 
MABILI. 
 
Ngokwazi kwakho, amaledere avela ngaphambili kokuthoma 
komdlalo namtjhana ihlelo atlolwe -LV atjho ukuthini? 

 
(2) 
 
 
 
(4) 
 
 
(2) 

1.2 Funda itheksti elandelako uyizwisise bese uphendula imibuzo.     
 
 ISWAZI ESIKOLWENI 

 
Ukusetjenziswa kweswazi kuthiwa kuhlukumeza umfundi begodu kumenza 
kobana ahlale athukile. Kade thina sabe sibethwa begodu koke lokhu 
okwenziwa bafundi bamalanga la kokungasafuni ukubethwa besingenakho. 
Amalungelo kwangathi ngiwo asonele abafundi. Akukhethi kobana abafundi 
bakumaphi amazinga. Eenkolweni ezimatheknikoni kanye namayunivesithi 
khona ababelethi babhadela iimali ezitjhisweko ukube abentwana abafeyili 
okuza lapha. Amayunivesithi ayazala ngethemu lokuthoma, fika wena 
ngethemu lesibili uzokufunyana iindawo zokufundela zingakaminyani. Ingabe 
bayephi abafundi? Abazali balilela imali abayibhadelileko ngethemu 
yokuthoma. 
 
Namhlanjesi iswazi alisasetjenziswa ngitjho neenkolweni zamabanga aphasi. 
Ungamenzani umntwana onganamthetho kusuka ngakwabo? Abanye 
abafundi bafika badelele njengombana badelela emakhabo, wena titjhere 
uzase ubone. Injani-ke imiphumela? Abantwana bafika ngemuva kwesikhathi, 
ayikho indlela abotitjhere abangayisebenzisa kilokhu. Abotitjhere nabathi 
bayakhuluma, abafundi babaphendula ngendlela abafuna ngayo. Abafundi 
abasalawuleki, bayabhema, bayathukana begodu badla neendakamizwa 
khona ngemasangweni weenkolo. 
 
Soloko abotitjhere bemukwa isikhali esiliswazi nje, qobe mnyaka imiphumela 
iyehla. Abotitjhere abasakwazi nokufundisa iinkathi ezingezelelweko. 
NgaboLesihlanu, abafundi abasafuni ukutlola iinhlahlubo nanyana 
iinhlahlubana. Kuyafana nangaboMvulo, balila ngokuthi badiniwe. Ukuphi-ke 
utitjhere wekosi? Abaphathi bakhe bazomhlala entanyeni bafuna umsebenzi 
kanye nemiphumela. Sekubonakala kwanga abafundi ngibo bodwa 
abanamalungelo. Abotitjhere bekosi bona abasanawo amalungelo. 
 
Ngokomthetho, umfundi nakonileko kumele kubizwe umzali wakhe. Abazali 
bayabizwa njalo eenkolweni kuzokukhulunyiswana ngokungaziphathi kuhle, 
ukudelela nanyana ukungaphumeleli eemfundweni kwabentwana. Abazali 
akunalitho abalitjhoko. Abotitjhere bayazama bona kodwana abantwana 
abanengi babhalela ababelethi babo. Abanye abazali bayavuma kobana 
abantwana babo babethwe, bayaveza kobana iswazi alibulali begodu 
liyamlola belimenze akhuthale eemfundweni zakhe. Utitjhere yena uba 
hlangana nombelethi kanye nomnyango wezefundo uthi nawubetha umfundi 
uzokuqotjhwa begodu akukho okunye. 

  

 
 1.2.1 

 
 
1.2.2 

Ngokwetheksti engehla khuyini okuhlukumeza umfundi begodu 
kumenze ahlale athukile? 
 
Tlola OKUKODWA okwenza abafundi bangasalawuleki eenkolweni 
ngokuya kwetheksti. 

 
(1) 
 
 
(1) 

 1.2.3 Dzubhula imitjho namtjhana amagama atholakala ethekstini 

ahlathulula imitjho elandelako: 
 

 
  (a) 

 
(b) 
 
 
(c) 

Abazali babhadela imali enengi. 
 
Umzali uyazisola ngemali ayikhuphe esikolweni 
ngabonobangela abambi bemiphumela yabafundi. 
 
Abafundi eenkolweni abasakhalimeki. 

(1) 
 
 
(1) 
 
(1) 

 
 1.2.4 

 
 
1.2.5 
 
 
1.2.6 

Khuyini okwenziwako nangabe umfundi kunento ayenzileko 
esikolweni? 
 
Ngombonwakho, ingabe iswazi liyamlungisa umntwana wesikolo? 
Sekela ipendulwakho ngamaphuzu AMABILI. 
 
Tlola izinto EZIMBILI ezenziwa bafundi egade zingenziwa 
ngaphambilini. 

 
(1) 
 
 
(2) 
 
 
(2) 

 
IMITLOMELO YESIGABA A:  30 

ISIGABA B:  UKURHUNYEZA 
 
UMBUZO 2 

  

 
Fundisisa itheksti engenzasi bese uyayirhunyeza ngokwemiyalo elandelako:   
 
IMIYALO: 
1. Ngamagama angadluli kwama-60, rhunyeza uveze amaphuzu ali-7 amimongo 

mayelana neenghonghoyilo abazali abanazo ngokulayeliswa kwabafundi 
bakagreyidi 12.  

2. Nombora imitjhwakho kusukela kowoku-1 bekufike kwewe-7. 
3. Umutjho ngamunye owutlolako awube nomqondo owodwa. 
4. Tlola ngelimi elitsengileko ngombana uzokwabelwa imitlomelo emi-3. 
5. Sebenzisa amagamakho ngendlela ongakghona ngayo ungabuyeleli utlole 

okusesirhunyezweni. 
6. Tlola inani lamagama owasebenzisileko ekupheleni kwesirhunyezo. 

  

 
IMIBONO ETJHAYISANAKO NGOKUNGASASETJENZISWA KWAMAVUVUZELA 

 
Inengi labantu aliwathandisisi amavuvuzela ngabonobangela abanengana. Imibono le 
ithe ingazwakaliswa babantu, zavela nezinye iinkhulu ezilawula imidlalo yebholo 
ebegade zithule nje zakhe umkhanya. Isililo esikhulu esibekwako nesizwakala 
kwamanikelela ngesithi amavuvuzela athethe isikhundla sokubhina nakudlalwa 
imidlalo, khulukhulu ibholo erarhwako. Abantu abanzima vele bayaziwa kobana ngibo 
abaphuma phambili ngomvumo begodu ukuvuma lokhu kwenza abadlali kobana 
bathole amandla. 
 
Abanye-ke abantu bathi amavuvuzela la anetjhada elingabekezeleliko. Itjhada 
levuvuzela nawungakalijayeli, lingenza kobana udunyelwe yihloko bewuyizwe sele 
isawula ngendlela eyesabekako. 
 
Amavuvuzela aphazamisa abadlali abangaphakathi ekundleni yomdlalo. Usofengwana 
olawula umdlalo uthi nakalilisa ifengwana, mhlamunye ngephoso eyenzekileko, 
abadlali bangasezwa kuhle ngombana bezwa nje kwaphela itjhada lamavuvuzela. 
 
Abanye ababukeli ngebanga letjhada elingabekezelekikweli, bayayatha. Bathi 
nabaphaphamako, bahlale bezwa itjhadelo eendlebeni zabo. 
 
Abanye abantu bayavumelana ngongelethu kobana amavuvuzela angasasetjenziswa 
ngebanga lokobana ababukeli bezemidlalo abasakwazi ukukhuluma. Lokho kwenza 
kobana nawuthi ukhuluma nomuntu okhamba naye, urhuwelele ngebanga lokuthi 
nawuthi ukhuluma ngokujayelekileko angekhe akuzwe. Isigcino, nina noke enithi 
niyakhuluma, nigcina seniphathwe miphimbo, imihlathi inghanghekile kwanga 
benikhamise kobana kungene ibhesi. Abanye ababukele ibholo khona ekundleni 
yezemidlalo bagcina sele basetjenzwa yindeni ngebanga lokuzwa umdumo wayo 
ivuvuzela ngemathunjini. Ilwazi ngamalwele we-ENT (Ears, Nose and Throat) siyaveza 
kobana ngokukhamba kwesikhathi nangabe ababethi bamavuvuzela baraga 
nokuwabetha njalo qobe basemidlalweni yezebholo erarhwako, bazokuba nomraro 
wokungasezwa kuhle. 

Abathandi bebholo erarhwako kanye nabasekeli bababethi bamavuvuzela bathi 
ongafuni kobana kubethwe ivuvuzela akahlale angayi ekundleni yezemidlalo. 

  

 
IMITLOMELO YESIGABA B:  10 

ISIGABA C:  IHLELO NOKUSETJENZISWA KWELIMI 
 
UMBUZO 3 

  

 
3.1 Buyelela utlole umutjho ongenzasi kodwana uwenze uzwakale kuhle. 

 
UMahlangu ithe ingathatha omhlalaphasi ngangenwa kugula. 

  
 
(2) 

 
3.2 Buyelela utlole umutjho olandelako kodwana uveze ubuncani bamagama 

athalelweko. 
 
Amanzi walapha eTshwane akhiwa emlanjeni iBhalule engehla kwentaba. 

  
 
 
(2) 

 
3.3 Buyelela utlole umutjho ongenzasi uveze ubukhulu begama elithalelweko. 

 
Ugadangwe linyawo lendlovu. 

  
 
(1) 

 
3.4 Buyelela utlole umutjho ongenzasi kodwana kuthi igama eliseembayaneni libe 

siphawulo. 
 
Imizi (khulu) iseduze nomlambo iBhalule. 

  
 
 
(1) 

 
3.5 Buyelela utlole imitjho elandelako kodwana usebenzise isihlanganiso 

esifaneleko. 
 
UMninwa ubetjhwe ngunina. UMninwa ukhamba ebusuku. UMninwa webe 
nemali. 

  
 
 
 
(2) 

 
3.6 Tlola umutjho olandelako uzwakale kuhle ngokusebenzisa amatshwayo 

afaneleko. 
 
Baba ke Inyoka engaka, soloko kwaba ngimi azange ngayibona 

  
 
 
(2) 

 
3.7 Buyelela utlole umutjho ongenzasi bese kuthi igama elithalelweko ulitlole libe 

sirhunyezo. 
 
Ngihlangene noNomzana Kubheka esitetjhini samapholisa. 

  
 
 
(1) 

 
3.8 
 
 

Tlola umutjho olandelako uveze umqondo wokulandula. 
 
Ngizizwa nginamandla asabekako. 

  
 
(1) 

 
3.9 Buyelela utlole imitjho elandelako kodwana kuthi esikhundleni sebinzana 

elithalelweko utlole igama elilodwa. 
  

 
 3.9.1 

 
3.9.2 

Abantwana bezinja bawele ngemanzini izolo. 
 
Ubaba umumuntu ongaboniko emehlweni. 

(1) 
 
(1) 

3.10 Funda imitjho engenzasi bese usebenzisa amagama athalelweko ukuzakhela 

imitjho yakho eveza enye ihlathululo ehlukileko. 
  

 
 3.10.1 

 
 
3.10.2 

Yimvelo bona umntazana athome ukuphuhla amabele 
nakaneminyaka elitjhumi nantathu. 
 
Ngokutlhoga isibindi, sabaleka soke. 

 
(2) 
 
(2) 

 
3.11 Funda umutjho olandelako bese uphendula umbuzo.   
 
 Ikomo kabamkhulu ifile. 

 
Thatha ibizo elitlolwe ngokunzima khulu uzakhele wakho umutjho ozokuba 
nesaga. 

  
 
 
(1) 

 
3.12 Thatha isaga esithalelweko, usebenzise kewakho umutjho ozakhele wona 

kuvele bona uyayazi ihlathululo yakhona. 
 
Kwamalume kukwamgade uhlonywa ngezinti. 

  
 
 
(2) 

 
3.13 Qalisisa isikhangiso esilandelako bese uphendula imibuzo.   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ISITOLO SAKWAMNOTHO 
 

YIZA KWAMNOTHO! 
 
                                       UZOZITHOLELA SIMAHLA IZEMBATHO  
                                       ZAKANOKUTJHO 

 
AMAJINI R250,00 

A                   AMAROGO WABANTWANA R220,00 
AM       ABHRUGU WABOMMA R160,00 

 
K                 KANTI UNGAVULA NE-AKHAWUNDI 

 
Imibandela 

 
                                                         -Kufanele ube ngorhola R2 000 ukuya phezulu ngenyanga. 
                                                        -Kufanele uze nesilibhi esibufakazi bomrholo owuthola ngenyanga. 

 3.13.1 

 
 
3.13.2 
 
 
3.13.3 

Tlola imibandela EMIBILI enina abantwana besikolo bona 
bangakwazi ukuvula i-akhawundi esitolo sakwaMnotho. 
 
Kubayini isikhangiso sibe netshwayo lokubabaza(!) esihlokweni 
sawo? 
 
Isikhangiswesi senzelwe abantu abangangani ngokuya 
ngokweminyaka? 

 
(2) 
 
 
(1) 
 
 
(1) 

 
3.14 Qalisisa iinthombe ezingenzasi bese uphendula imibuzo.   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

   

 
 3.14.1 

 
3.14.2 
 
 
3.14.3 

Ingabe abantu abajame umjejaba bajamele ini? 
 
Lokhu okwenzeka esithombeni ingabe kwenzeka esikhathini sanje 
namkha sakade? Sekela ipendulwakho ngamaphuzu AMABILI. 
 
Ingabe abakwenzakokhu kuqakatheke ngani? Tlola iimpendulo 
EZIMBILI kwaphela. 

(1) 
 
 
(2) 
 
 
(2) 

 
 3.14.4 Ngokuya ngokwesithombe, umjeje ukhamba njani bewufike 

ebhoksini lamaswaphelo elinesiphambano? Tlola lokhu ngemitjho 
EMIBILI. 

 
 
(2) 

 
 3.14.5 Omunye wabantu abasesithombeni utjengisa ukutjhaphuluka 

okukhulu. Uyavuma? Sekela ipendulwakho ngephuzu ELILODWA. 
 
(2) 

3.15 Funda itheksti elandelako bese uphendula imibuzo.   
 
 Abantu bengubo besitjhaba esinzima batjhayela ngebelo eliphezulu khulu 

ukudlula amadoda. 
  

 
 Ingabe kuliqiniso okutjhiwo sitatimende esingehla namtjhana mbono? Sekela 

ipendulwakho. 
  

(2) 
 
3.16 Funda itheksti elandelako bese uphendula imibuzo.   
 
 ''Sibawa bona umjeje ongesinceleni ungenelwe ngabamhlophe kwaphela'' 

kutjho isisebenzi esingunogada ema-ofisini weeNdaba zeKhaya ... 
  

 
 3.16.1 

 
 
3.16.2 

Kuzwakala kwangathi kunokubandlulula esitatimendeni esingehla. 
Vuma nofana wale bese usekela ipendulwakho. 
 
Veza umhlobo webandlululo ovezwa sitatimende esingehla. 

 
(2) 
 
(2) 

 
IMITLOMELO YESIGABA C:

INANI LOKE:
 40 

80 
 


